
Deddf Trwyddedu 2003  
Cais am Drwydded Bersonol 
DARLLENWCH YR ARWEINIAD HWN CYN LLENWI’R FFURFLEN GAIS 
A oes angen Trwydded Bersonol arnaf i? 

Mae angen Trwydded Bersonol ar bobl sy’n gyfrifol am awdurdodi gwerthu neu gyflenwi alcohol, lle y caiff hynny ei gynnwys yn y gweithgareddau trwyddedadwy a ganiateir gan y drwydded mangre o dan Ddeddf Trwyddedu 2003. 

Rhaid i Oruchwyliwr Dynodedig Mangre ddal Trwydded Bersonol. Goruchwyliwr Dynodedig Mangre yw’r sawl sydd wedi’i enwi ar drwydded mangre ac sydd â chyfrifoldeb o ddydd i ddydd am redeg y fangre. 

Y Gofynion ar gyfer cais am Drwydded Bersonol: 

· Rhaid i chi fod yn 18 oed neu’n hŷn 

· Nid ydych wedi fforffedu trwydded bersonol yn ystod y 5 mlynedd diwethaf. 

· Nid ydych wedi’ch cael yn euog o drosedd berthnasol o dan atodlen 4 Deddf Trwyddedu 2003 neu drosedd dramor, hynny yw trosedd o dan gyfraith unrhyw le y tu allan i Gymru a Lloegr. 

· Rhaid i chi feddu ar gymhwyster trwyddedu cymeradwy (gweler isod). 

· Tystiolaeth o ddogfennau’n brawf eich bod yn gymwys i weithio neu aros yn y DU. 
Cymwysterau Trwyddedu: 

Mae’n rhaid i chi ddal cymhwyster achrededig cyn eich bod yn gwneud eich cais am drwydded bersonol.

Nod cymhwyster trwyddedu personol yw sicrhau bod deiliaid trwydded yn gwybod am gyfraith trwyddedu a’r cyfrifoldebau cymdeithasol ehangach sy’n gysylltiedig â gwerthu alcohol. 

Darparwyr cymhwyster trwydded bersonol achrededig: 
www.gov.uk/government/publications/accredited-personal-licence-qualification-providers/accredited-personal-licence-qualification-providers
Cysylltwch â’r cyrff hyn yn uniongyrchol i gael gwybodaeth am gyrsiau, costau a ph’un a ydynt ar gael yn gyfagos.
Sut rydw i’n gwneud fy nghais? 

Gwneir cais i’r Awdurdod Trwyddedu ar gyfer yr ardal lle’r ydych chi’n byw fel arfer. 

Os byddwch yn symud tŷ, rhaid i chi roi gwybod i ni, hyd yn oed os byddwch chi’n gadael ardal Sir Benfro, oherwydd Cyngor Sir Penfro fydd yr Awdurdod sy’n gyfrifol o hyd am eich Trwydded Bersonol tra byddwch wedi’ch trwyddedu.
Mae angen yr eitemau canlynol er mwyn i’ch Awdurdod Lleol gwblhau eich cais am Drwydded Bersonol:

· Y ffurflen gais wedi’i llenwi. 
· Dau ffotograff o’r ymgeisydd, sydd fel a ganlyn: 

Wedi’u tynnu yn erbyn cefndir golau, fel bod eich wyneb i’w weld yn glir ac yn gwrthgyferbynnu â’r cefndir 

45 milimetr wrth 35 milimetr (maint llun pasbort) 

Dim gorchudd dros eich wyneb llawn, na sbectol haul ac oni bai eich bod yn gorchuddio’r pen am resymau crefyddol, ni ddylai fod gorchudd dros eich pen 
Wedi’u tynnu ar bapur ffotograffau 
Rhaid i un ffotograff gael ei ardystio gyda’r datganiad “Tystiaf fod hwn yn wir debygrwydd i ……(eich enw)……” a’i lofnodi gan un o’r canlynol: cyfreithiwr, notari, unigolyn sy’n meddu ar gymhwyster proffesiynol neu unigolyn o statws yn y gymuned, yn cynnwys swyddog banc neu gymdeithas adeiladu, heddwas, gwas sifil neu weinidog yr efengyl. 

· Tystysgrif Cymhwyster Trwyddedu
· Ffi’r Cais: £37.00 
· Dogfennau’n brawf eich bod yn gymwys i weithio neu aros yn y DU - www.gov.uk/check-job-applicant-right-to-work
· Datgeliad cyflawn o euogfarnau a datganiad o gosbau sifil 
· Tystysgrif datgeliad sylfaenol gan y Gwasanaeth Datgelu a Gwahardd (GDG) nad yw ei dyddiad fwy nag 1 fis cyn y diwrnod y byddwch yn gwneud cais am eich Trwydded Bersonol - www.gov.uk/government/organisations/disclosure-and-barring-service
customerservices@dbs.gsi.gov.uk 

ffôn: 0300 020 0190 

Anfonwch yr holl ddogfennau uchod a’r ffi i: Yr Adran Drwyddedu, Cyngor Sir Penfro, Neuadd y Sir, Hwlffordd, Sir Benfro SA61 1TP               
E-bost: licensing@pembrokeshire.gov.uk

Beth sy’n digwydd nesaf? 
Ar yr amod bod eich cais yn gyflawn ac nid ydych wedi’ch cael yn euog o drosedd berthnasol neu drosedd dramor, rhoddir eich Trwydded Bersonol. 

Os ydych wedi’ch cael yn euog o drosedd berthnasol neu drosedd dramor, mae gan yr heddlu’r hawl i wrthwynebu os byddant o’r farn y byddai caniatáu’r cais yn tanseilio amcan atal a throseddu’r Ddeddf. Os bydd yr heddlu’n gwrthwynebu, cewch wybod am hynny oherwydd bydd yn rhaid i Gyngor Sir Penfro gynnal gwrandawiad i ystyried y gwrthwynebiad.

Bwriedir i’r wybodaeth hon fod yn ganllaw byr yn unig i ddyletswyddau deiliad Trwydded Bersonol.

Mae manylion llawn am eich dyletswyddau i’w gweld yn Rhan 6, Deddf Trwyddedu 2003.

Neu, gallwch gysylltu ag Adran Drwyddedu’r Awdurdod i gael rhagor o gyngor ac arweiniad.

Ein manylion cyswllt: 
Yr Adran Drwyddedu
Cyngor Sir Penfro
Neuadd y Sir 
Hwlffordd
Sir Benfro
SA61 1TP 

Ffôn: 01437 764551 

E-bost: licensing@pembrokeshire.gov.uk 

